
СҚМУ-дің оқытушысы:
Туристік әлеуетіміз қандай?
Бүгін өңірімізде туристік маусым ашылады. Бізде туризм саласын дамытуға қажетті мәдени, тарихи, географиялық және климаттық жағдайлардың бәрі бар. Алайда, кез келген облыстың, әсіресе, оның орталығының туристік элеуетін арттыру үшін алдымен оның инфрақұрылымы тартымды болғаны абзал. Бұл талапқа Петропавл қаласы жауап бере ала ма?
- Қаланың қонақжайлығын мейманханаларына қарап білуге болады. Петропавлда соңғы жылдары бірқатар қонақүйлер салынды. Бірақ олардың ұсынатын қызметіне және жалпы деңгейіне белгілеп отырған тәуліктік бағасы сай емес. Бағалары тым қымбат. Бұл қонақүйлер арасын-да езара бәсекелестіктің жоғын көрсетеді. Тағы бір аңғаратыным - қаладағы мүражай, ескерткіштер мен өзге де туристік нысандардың маңында көлік қоя-тын тұрақтар қарастырылмаған. Жалпы туристер қай елге келсе де, ең біріншіден, жол жағдайын бағалайды. Жол азабын тартқандар ұнатқан демалыс орнына екінші рет оралмауы да мүмкін. Ал туризмнің негізгі қағидаты -келген қонақты елімізге қайта оралатындай жағдай жасау. Туристер үшін тартымды қала атану үшін экологиялық, рекре-циялық, танымдық ресурстарымыз жеткілікті. Алайда, көпшілікке танылуымызға жол бермей тұрғаны - баға саясаты мен инфрақұрылымдардың әлі тиісті деңгейде дамымауы.

